
Nunatta Qitornai  
Inatsisartuni 

Side 1 af 1 
 

03. oktober 2019                                      UKA2019/18 
 
 

Uunga siunnersuut: Akileraaruserinermik ingerlatsineq pillugu Inatsisartut inatsisaata allan-

ngortinneqarnissaa pillugu Inatsisartut inatsisaat nr. xx, xx. xxx 2019-imeersoq. (Uppernarsaatinik 

piffissami killilimmi paarinnittussaatitaanerup sivitsorneqarnera kiisalu illuutinik aalaakkaasunik 

attartortitsinernik kiisalu najukkani kalaalimineerniarfinni tuniniaanernik sullissinerit pillugit 

paasissutissanik nalunaarutiginnittarneq)  

(Aleqa Hammond, Nunatta Qitornai) 

 

Nunatta Global Forumimut ilaasortaanera allannguinermut tunuliaqutaasup peqqutigaa nunatsinni 

maleruagassanut global forumimit suliarineqarsimasunut naapertuutinngitsut. 

 

Nunat killeqarfii akimorlugit akileraarusiisarnermik peqquserluuteqarnissamik siunertalinnut aarle-

rinaatit millisinneqarnissaannik siunertaqarpoq. 

 

Paasinarpoq inatsisissatut siunnersuuteqarnikkut innuttaasunut akileraartussaatitaaneq nutaaq 
eqqunneqalinngilaq, killormuanillli inuit allat tuniniagaannut allanut tuniniaassussinermi akileraar-
tarnermut oqartussanut paasissutissiisussaatitaaneq pineqarpoq.  
 
Aaliangersakkakkut inuk alla sinnerlugu kalaalimineerniarfimmi nammineq iluanaarutigalugu tunin-
iaassussinermut sunniuteqassaaq. Taassuma sunniutaa qanorpiaq tuniniaassussisumut isikkoqas-
sanersoq paaserusunnarpoq. 
 
Taamaattoq erserpoq paasissutissiisussaatitaaneq aamma kalaalimineerniarfitsigut, qarasaasiatigut 
assigisaatigulluunniit aalisarnermit, piniarnermit, aallaaniarnermit, savaateqarnermit, 
eqqumiitsulianillu tunisat inuussutissarsiortumut B-tut isertitaatillugit tuniniuussinermi atuuttoq. 
 
Innuttaasut sulianut tamanut niuertoqartillugu allatigullu aningaasatigut ingerlatsinermi paasis-
sutissiissuteqartarnissaq aqqutaavoq, uanilu tassunga paasissutissiisussaaneq atuutilersussaq 
paasinarluinnarpoq. 
 
Siunnersuut aappassaaneerneqartinnagu aningaasaqarnermut akileraartarnermullu ataatsimiittiali-
amut ingerlateqqipparput. 
 


